
BO‘LAJAK O‘QITUVCHILARDA 
PEDAGOGIC KASBGA 
IJODIY MUNOSABATNI 
TARBIYALASHNING NAZARIY 
ASOSLARI
Axmatov Ibrohimjon Furqat o‘g‘li
Xalqaro innovatsion universiteti
“Pedagogika kafedrasi” Pedagogika yo‘nalishi magistranti

Annotatsiya: Mazkur maqolada bo‘lajak o‘qituvchilarda pedagogik kasbga ijodiy munosabatni shakllantirishning nazariy 
asoslari tahlil qilingan. Tadqiqotda pedagogik ijodkorlikning mohiyati, kreativ kompetensiyaning tarkibiy qismlari hamda 
zamonaviy ta’lim jarayonida innovatsion yondashuvning ahamiyati yoritilgan. Shuningdek, bo‘lajak pedagoglarda kasbiy 
motivatsiya, mustaqil fikrlash, kreativ tafakkur va ijodiy faoliyatni rivojlantirishning pedagogik shart-sharoitlari ilmiy jihatdan 
asoslab berilgan. Maqolada pedagogik faoliyat samaradorligini oshirishda kreativ yondashuvning o‘rni hamda innovatsion 
texnologiyalarni qo‘llashning afzalliklari ochib berilgan. Tadqiqot natijalari bo‘lajak o‘qituvchilarning kasbiy kompetentligini 
rivojlantirish va ta’lim sifatini oshirishda muhim ahamiyat kasb etadi.

Kalit so‘zlar: pedagogik ijodkorlik, kreativlik, pedagogik kompetensiya, bo‘lajak o‘qituvchi, innovatsion ta’lim, kasbiy moti­
vatsiya, ijodiy faoliyat.
Abstract: This article analyzes the theoretical foundations of forming a creative attitude toward the teaching profession 
among future teachers. The study highlights the essence of pedagogical creativity, the structural components of creative 
competence, and the importance of innovative approaches in the modern educational process. Furthermore, the peda­
gogical conditions for developing professional motivation, independent thinking, creative thinking, and creative activity in 
future teachers are scientifically substantiated. The article also reveals the role of a creative approach in increasing the 
effectiveness of pedagogical activity and the advantages of applying innovative technologies. The findings of the study 
are significant for developing the professional competence of future teachers and improving the quality of education.

Key words: pedagogical creativity, creativity, pedagogical competence, future teacher, innovative education, profes­
sional motivation, creative activity.
Аннотация: В данной статье анализируются теоретические основы формирования творческого отношения к 
педагогической профессии у будущих учителей. В исследовании раскрываются сущность педагогического твор­
чества, структурные компоненты креативной компетентности, а также значение инновационного подхода в совре­
менном образовательном процессе. Кроме того, научно обоснованы педагогические условия развития професси­
ональной мотивации, самостоятельного мышления, креативного мышления и творческой деятельности у будущих 
педагогов. В статье также показана роль творческого подхода в повышении эффективности педагогической дея­
тельности и преимущества применения инновационных технологий. Результаты исследования имеют важное зна­
чение для развития профессиональной компетентности будущих учителей и повышения качества образования.

Ключевые слова: педагогическое творчество, креативность, педагогическая компетентность, будущий учитель, 
инновационное образование, профессиональная мотивация, творческая деятельность.

KIRISH
Bugungi kunda ta’lim tizimini modernizatsiya qilish va uning sifatini oshirish jarayonida o‘qituvchi shax­

sining kasbiy kompetensiyasi, ijodiy salohiyati hamda pedagogik faoliyatga innovatsion yondashuvi muhim o‘rin 
tutadi.

Zamonaviy pedagogika nazariyasida o‘qituvchi faqat bilim beruvchi shaxs sifatida emas, balki o‘quvchi 
shaxsini rivojlantiruvchi, uning ijodiy fikrlashini shakllantiruvchi, ta’lim jarayonini boshqaruvchi faol subyekt sifa­
tida qaraladi [1;210-b]. Shu jihatdan bo‘lajak o‘qituvchilarda pedagogik kasbga ijodiy munosabatni shakllantirish 
masalasi bugungi kunda dolzarb ilmiy-pedagogik muammolardan biri hisoblanadi.

MAVZUGA OID ADABIYOTLARNING SHARHI
O‘zbekiston Respublikasida ta’lim tizimini isloh qilishga qaratilgan me’yoriy hujjatlar va strategik dastur­

larda ham o‘qituvchi shaxsining ijodiy yondashuvi va innovatsion faoliyati ustuvor yo‘nalish sifatida belgilangan. 
Xususan, “Ta’lim to‘g‘risida”gi Qonunda pedagog kadrlarning kasbiy kompetentligini rivojlantirish, ularning ijodiy 
fikrlashini shakllantirish va zamonaviy ta’lim texnologiyalarini qo‘llashga tayyorlash zarurligi ta’kidlangan [2].

Pedagogik kreativlik (ijodkorlik) - pedagogning an’anaviy pedagogik fikrlashdan farqli ravishda ta’lim va 
tarbiya jarayonini samaradorligi ta’minlashga xizmat qiluvchi yangi g‘oyalarni yaratish, shuningdek, mavjud 
pedagogik muammolarni ijobiy hal qilishga bo‘lgan tayyorgarligini tavsiflovchi qobiliyati hisoblanadi. “Pedagogik 
ijodkorlik” quyidagi ikki holatni kafolatlay olishi zarur: 

1)	 pedagoglar tomonidan o‘quv fanlarini past o‘zlashtirayotgan va ularini o‘rganishni zerikarli deb hisoblayotgan 
o‘quvchilar e’tiborlarini fan asoslarini o‘zlashtirishga jalb etish; 

2)	 pedagoglarga o‘quvchilarda kreativ fikrlash va ijodiy faoliyat natijalarini rag‘batlantirishga xizmat qiladigan 
strategiya va vositalarni tavsiya etish qilish orqali auditoriyada ulardan samarali foydalanishlari uchun 
imkoniyat yaratish.

Tizimli yondashuv asosida pedagogik ijodkorlik murakkab ko‘p komponentli hodisa sifatida qaraldi va 
uning motivatsion, kognitiv, faoliyatga yo‘naltirilgan hamda refleksiv tarkibiy qismlari o‘rganildi . Bu yondashuv 
V.A. Slastenin tomonidan ishlab chiqilgan pedagogik tizimlar nazariyasiga tayanadi, unda o‘qituvchi faoliyati 
yaxlit tizim sifatida tahlil qilinadi .

Pedagogik ijodkorlik muammosi ilmiy jihatdan chuqur o‘rganilgan bo‘lib, L.S. Vigotskiy tomonidan ishlab 
chiqilgan madaniy-tarixiy nazariyada insonning ijodiy rivojlanishi ijtimoiy muhit va faoliyat jarayoni bilan uzviy 
bog‘liq ekanligi asoslab berilgan. Unga ko‘ra, yuqori psixik funksiyalar, shu jumladan ijodiy fikrlash ham ijtimoiy 
tajriba asosida shakllanadi. [3;55-78-b] Bu esa bo‘lajak o‘qituvchilarda ijodiy munosabatni shakllantirish maxsus 
pedagogik sharoit va maqsadli ta’lim jarayonini talab etishini ko‘rsatadi.

Pedagogik ijodkorlik tushunchasi zamonaviy ilmiy adabiyotlarda o‘qituvchining kasbiy faoliyatida yangi 
pedagogik yechimlar yaratish, mavjud metodlarni takomillashtirish hamda ta’lim jarayonini samarali tashkil 
etishga qaratilgan ijodiy yondashuvi sifatida talqin etiladi.

V.A. Slastenin pedagogik ijodkorlikni kasbiy faoliyatning eng yuqori darajasi sifatida ko‘rib, u pedagogik 
vaziyatlarni mustaqil va original tarzda hal qilish qobiliyati bilan belgilanadi [4;98-120-b].

Shuningdek, E.F. Zeer kasbiy rivojlanish psixologiyasida o‘qituvchining ijodiy salohiyati uning kasbiy 
kompetensiyasi, refleksiv tafakkuri va motivatsion yo‘nalganligi bilan uzviy bog‘liqligini ta’kidlaydi. Unga ko‘ra, 
ijodiy faoliyat faqat bilimlar majmuasi emas, balki shaxsning ichki kasbiy ehtiyoji va faol pozitsiyasi natijasidir 
[5;88-112-b] deb o‘z qarashlarini bayon etadi. 

A.Maslou esa ijodkorlikni insonning o‘zini o‘zi ro‘yobga chiqarish ehtiyoji sifatida talqin qiladi va uni ehtiyoj­
lar iyerarxiyasining eng yuqori bosqichiga joylashtiradi.[6;150-183-b]. Bu yondashuv bo‘lajak o‘qituvchilarning ijodiy 
rivojlanishi shaxsiy motivatsiya bilan bevosita bog‘liqligini ko‘rsatadi.

J. Dewey tomonidan ilgari surilgan “tajriba orqali ta’lim” konsepsiyasi ta’lim jarayonini faol, amaliy va 
muammoli faoliyat sifatida talqin qiladi [7;17-35-b]. Ushbu yondashuv zamonaviy interfaol metodlarning nazariy 
asosini tashkil etadi.

B.L. Farberman pedagogik texnologiyalarni ta’lim samaradorligini oshiruvchi vosita sifatida ko‘rib, ularning 
ijodiy fikrlashni rivojlantirishdagi rolini alohida ta’kidlaydi. [8;95-120-b]

TADQIQOT METODOLOGIYASI
Tadqiqot jarayonida bo‘lajak o‘qituvchilarda pedagogik kasbga ijodiy munosabatni shakllantirish muammosi 

bo‘yicha mavjud ilmiy-pedagogik manbalar tizimli tahlil qilindi hamda quyidagi asosiy natijalar aniqlandi.
Tahlil etilgan adabiyotlar shuni ko‘rsatadiki, pedagogik ijodkorlik ko‘p komponentli tizim bo‘lib, u motivatsion, 

kognitiv, faoliyatga yo‘naltirilgan va refleksiv tarkibiy qismlardan iborat. Ushbu komponentlar o‘zaro uzviy bog‘liq 
bo‘lib, o‘qituvchining kasbiy ijodiy salohiyatini belgilaydi. Ayniqsa, motivatsion komponent (kasbga qiziqish va 
ichki ehtiyoj) ijodiy munosabat shakllanishining boshlang‘ich omili sifatida muhim rol o‘ynashi aniqlandi. 

L.S. Vigotskiy va uning izdoshlari tomonidan ishlab chiqilgan nazariyalarga asoslanib, ijodkorlik ijtimoiy 
muhitda shakllanuvchi psixologik jarayon ekanligi tasdiqlandi. Bu natija bo‘lajak o‘qituvchilarning ijodiy rivojla­
nishi faqat individual xususiyat emas, balki ta’lim muhiti va ijtimoiy interaksiyaga bog‘liqligini ko‘rsatdi.

J.Deweyning tajribaviy ta’lim nazariyasi asosida o‘qitish jarayonida faol metodlardan (muammoli ta’lim, 
loyiha asosida o‘qitish, interfaol metodlar) foydalanish talabalarning ijodiy fikrlashini sezilarli darajada rivojlanti­
rishi aniqlandi. Bu natija zamonaviy pedagogik texnologiyalar ijodiy munosabatni shakllantirishda muhim vosita 
ekanligini tasdiqlaydi. 

E.F. Zeer tomonidan ilgari surilgan kasbiy rivojlanish konsepsiyasiga ko‘ra, bo‘lajak o‘qituvchilarda refleksiv 
faoliyat darajasi yuqori bo‘lsa, ularning ijodiy qaror qabul qilish qobiliyati ham rivojlangan bo‘ladi. Tahlil natijalari 
refleksiya va ijodkorlik o‘rtasida bevosita bog‘liqlik mavjudligini ko‘rsatdi. 

A. Maslow ehtiyojlar iyerarxiyasi nazariyasi asosida o‘tkazilgan tahlil shuni ko‘rsatdiki, ijodkorlik shaxsning 
o‘zini o‘zi ro‘yobga chiqarish bosqichida namoyon bo‘ladigan eng yuqori ehtiyojlardan biri hisoblanadi. Demak, 
bo‘lajak o‘qituvchilarda ijodiy munosabatni shakllantirish uchun ularning ichki motivatsiyasini rivojlantirish zarur. 
Pedagogik texnologiyalar bo‘yicha ilmiy manbalar tahlili (B.L. Farberman va boshqalar) shuni ko‘rsatdiki, inter­
faol va innovatsion metodlar qo‘llanilgan ta’lim jarayonida talabalarning mustaqil fikrlashi, tashabbuskorligi va 
ijodiy faolligi sezilarli darajada oshadi.

Umumiy natijalar shuni ko‘rsatadiki, bo‘lajak o‘qituvchilarda pedagogik kasbga ijodiy munosabatni shakl­
lantirish ko‘p omilli jarayon bo‘lib, u quyidagi asosiy shartlarga bog‘liq:

•	 motivatsion asosning shakllanishi; 

•	 ijodiy ta’lim muhitining yaratilishi; 

•	 refleksiv faoliyatning rivojlantirilishi; 

•	 innovatsion pedagogik texnologiyalardan foydalanish; 

•	 shaxsiy kasbiy o‘sishga yo‘naltirilgan yondashuv. 

Shu bilan birga, tahlil natijalari shuni ko‘rsatdiki, ijodiy munosabatni shakllantirishda nazariy bilimlar bilan 
bir qatorda amaliy faoliyatning integratsiyasi muhim ahamiyatga ega. Bu esa bo‘lajak o‘qituvchilarning kasbiy 
kompetensiyasini rivojlantirishda kompleks yondashuv zarurligini tasdiqlaydi.

TAHLIL VA NATIJALAR
Bo‘lajak o‘qituvchilarda pedagogik kasbga ijodiy munosabatni shakllantirish jarayoni murakkab psixologik-

pedagogik tizim bo‘lib, u bir nechta komponentlarni o‘z ichiga oladi. Ular orasida motivatsion, kognitiv, faoli­
yatga yo‘naltirilgan va refleksiv komponentlar alohida ahamiyatga ega. Motivatsion komponent o‘qituvchining 
kasbga bo‘lgan ichki qiziqishi va ijodiy faoliyatga intilishini ifodalaydi, kognitiv komponent esa uning pedagogik 
bilim va tafakkur darajasi bilan belgilanadi. Faoliyat komponenti amaliy pedagogik jarayonda ijodiy metodlarni 
qo‘llashni, refleksiv komponent esa o‘z faoliyatini tahlil qilish va takomillashtirishni nazarda tutadi. Shu bilan 
birga, pedagogik ijodkorlikni shakllantirishda ta’lim muhitining roli ham katta ahamiyatga ega.

Oliy ta’lim muassasalarida interfaol metodlar, muammoli ta’lim, loyihaviy yondashuv va axborot-kom­
munikatsiya texnologiyalaridan foydalanish bo‘lajak o‘qituvchilarning ijodiy salohiyatini rivojlantirishga xizmat 
qiladi. Bunday yondashuvlar talabalarning mustaqil fikrlashini, ijodiy izlanishini va kasbiy motivatsiyasini oshi­
radi. Bu esa ko‘pgina omillarga bog’liq.

Bo‘lajak o‘qituvchilarda ijodiy munosabatni shakllantirish omillari

Bu omillar o‘zaro integratsiyada bo‘lgandagina bo‘lajak o‘qituvchilarda barqaror ijodiy pedagogik muno­
sabat shakllanishi mumkin.

XULOSA VA TAKLIFLAR
Umumiy tahlil va tadqiqot natijalarini umumlashtirish shuni ko‘rsatadiki, bo‘lajak o‘qituvchilarda pedagogik 

kasbga ijodiy munosabatni shakllantirish murakkab, ko‘p bosqichli va tizimli jarayon hisoblanadi. Ushbu jarayon 
bir-biri bilan uzviy bog‘liq bo‘lgan motivatsion, kognitiv, faoliyatga yo‘naltirilgan va refleksiv komponentlarning 
uyg‘un rivojlanishini talab etadi. Mazkur komponentlarning birortasi yetarli darajada shakllanmagan holatda 
ijodiy pedagogik munosabatning to‘liq rivojlanishi ta’minlanmaydi.

Tadqiqot natijalari asosida shuni qayd etish mumkinki, ijodiy munosabat shaxsning ichki ehtiyojlari, kasbiy 
qiziqishi va tashqi ta’lim muhiti bilan o‘zaro ta’siri jarayonida shakllanadi. Bunda ta’lim jarayonining tashkil 
etilishi, qo‘llaniladigan metodlar va pedagogik yondashuvlar muhim rol o‘ynaydi. Ayniqsa, faol o‘qitish metod­
lari, muammoli vaziyatlar yaratish va talabalarni mustaqil fikrlashga yo‘naltirish ijodiy salohiyatni rivojlantirishga 
ijobiy ta’sir ko‘rsatadi.

Shuningdek, ijodiy munosabatni shakllantirishda refleksiv faoliyat alohida ahamiyatga ega bo‘lib, u bo‘lajak 
o‘qituvchilarga o‘z faoliyatini tahlil qilish, baholash va takomillashtirish imkonini beradi. Bu esa ularning kasbiy 
o‘sishi va pedagogik qaror qabul qilishdagi mustaqilligini oshiradi.

Umuman olganda, bo‘lajak o‘qituvchilarda pedagogik kasbga ijodiy munosabatni shakllantirish nafaqat 
nazariy bilimlarni o‘zlashtirish, balki ularni amaliy pedagogik faoliyatda qo‘llash, mustaqil va tanqidiy fikrlashni 
rivojlantirish hamda innovatsion yondashuvlarga tayyorlikni shakllantirish bilan bevosita bog‘liqdir. Bu jarayon 
zamonaviy ta’lim tizimida ijodkor va raqobatbardosh o‘qituvchi shaxsini tayyorlashning asosiy yo‘nalishlaridan 
biri hisoblanadi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.02

13.00.03

13.00.04

13.00.05

13.00.06

13.00.07

13.00.08

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

